
ur uch lik ós nie 
Vastelaoveskrant van VG 

de Beerpiëp. Weej zien ‘ne 
nieje waeg ingesjlage, mèt ‘nen 
angere “look” en aan mich de 
twiefelechtige ieër öm ’t veurwaord 
heejveur te sjrieve. Ich zal aevel 
ieërlik zien: heejveur waer ich 
jidder jaor achter de vaere gezaete 
öm dit sjtökske op tied in te levere. 
’t Is neet det ich dit vergaet of 
neet gaer doon, maar ’t is vural de 
inspiratie die nag neet laef op dit 
moment. 

Zoeë kwaam ouch dit jaor wir de 
herinnering in de ieërste waek van 
oktoeëber en nów wil ’t feit det 
ich juus op det moment mèt ‘ne 
gas vastelaoves-gezinde minse en 
Limburgse artieste aan ’t genete 
waas van ‘n verkansie op Mallorca. 
Op zaoterdig öm 15.00 oor sjtónge 
weej aan de boulevard aan de 
Playa beej ‘n piepklein kefeke in de 
sjtraolende zón ónger de palmbuim, 
allemaol in vastelaovespekskes. 

Det vult den toch ‘n bietje gek...
wies det Thei en Marij de microfoon 
pakke en de ieërste klanke van 
“Sjiengeleboem” klinke. Wat d’r den 
gebeurt is ónbesjrieflik: alle gaste 
zinge en sjoenkele mei. De zörg 
verdwiene, de sfeer is oetgelaote 
en d’r wuuert gedans en genaote. 
Van alle keng sjtruime minse d’r 
op aaf, gedeiltelik in badklei-ing en 
die erm in erm danse en mètzinge 
in ‘n taal die ze neet kènne. ‘n 
Fantastisch fieës ónsjteit, det wies 
laat op d’n avond doorgeit. 

Heej rake we kern. Vastelaovend 
viere weej same: jónk en aad, 
zet same de zörg maar op ‘n 
kesje en trèk mei in d’n Tegelse 
vastelaovend. Mèt ós, aevel ouch 
mèt ós zustervereiniginge binne 
’t STV. Uiteraard haet ózze vors 
Cambrinus de zevende, Stevie, wir 
‘n sjtèl gangmaekers oetgezóch, die 
euveral ‘n fieësje gaon bouwe. 

Hae zal zich verderop in dit blaad 

aan uch veursjtèlle. 
Res mich nag de 
redactie en de minse die ós 
Vastelaovesgezelsjap ‘n werm 
hert toedrage te bedanke vur 
’t meugelik make van dees 
Vastelaoveskrant. Ich haop det 
weej ós allemaol zeen dit seizoen. 
En Thei en Marij: bedank vur de 
inspiratie. 

Vastelaovend same. 
Marcel Teeuwen

ao 19 edities van ós 
traditionele Beerpiëpkrant    

    en 22 edities van ’t Piepke 
lik nów de ieërste editie van De 
Beerpiëp Gezet vur uch. Ós 
vastelaoveskrant in ‘n gans nie 
jeske. ‘n Anger formaat, ‘ne 
frisse modernen opmaak, mèt 
zat vertrouwde informatie euver 
ós vereiniging, de Pannekletser, 
truuk kieke op de vurrige 
vastelaovend en vuroet kieke 
op ós programma van de 
kómmende vastelaovend.  
Aevel nów ouch mèt de 
presentatie van ós nieje Trio’s, 

die zich ’t aafgeloupe weekend aan 
Tegele hebbe gepresenteerd.

Weej zien d’r as redactie gruuets 
op det ouch zeej zich nów in ós 
vastelaoveskrant aan uch kènne 
presentere en geej zoeë nag mieër 
euver eur te weite kènt kómme.

Weej winse uch vuuel laesplezeer en 
haope det ós Beerpiëp Gezet in de 
sjmaak vèlt.

De redactie

nne gas jaor geleje, in 2020, 
waas det d’n titel van mien 

allerieërste sjtök in ’t Piepke. 
Ich waas vur ’t ieërste jaor jeugvors 
van dees vereiniging en maagde 
zoeë dus ouch ‘t veurwaord sjrieve 
in ’t Piepke. Nów maag ich det 
doon as Vors Cambrinus, ömdet 
ich ’t sjtekske van Stevie Haazen 
heb mage euvernimme. Ich wil ‘m 
heej nag èns bedanke vur alles 
wat hae vur de Beerpiëp gedaon 
en beteikend haet. Stevie noom ’t 
sjtekske van Bart Schouwenberg 
euver in 2019 en haet zich 7 jaore 
as Vors Cambrinus ingezatte as 
gezich van de vereiniging. Mien 
doel is öm dit mèt net zoeëvuuel 
euvergave te doon as Stevie det al 
die jaore haet gedaon. Heej heb ich 
beej de jeug al enorm van mage 
genete en det gaon weej nag èns 
dun euverdoon en nów ouch wir mèt 
Jordy Kempen aan mien zie in ’t 
besjteur.

’t Sjtartsjot öm dit sezoen glans 
te gaeve is aafgeloupe weekend 
al gegaeve mèt ’t oetkómme van 
ózze nieje prins Jordy I mèt zien 

adjudante Jelco en Stan. Ich bön 
d’r enorm gruuets op öm mèt dees 
jónges ’t kómmend sezoen de 
vastelaovend in Tegele te viere. Alle 
veer hebbe weej gepreuf aan de 
Beerpiëp beej de jeug en vervolges 
doorgesjtruimp nao de raod. D’n 
trein haet aafgeloupe weekend de 
sjtasie verlaote en ich weit zeker 
det weej in de huuegste versjnelling 
gaon doorraze wies de lètste sjtasie 
op vastelaovesdinsdig. Tösse nów en 
den haop ich det geej zoeë vuuel as 
meugelik beej ós aan baord sjpringk 
öm dit fieësje mei te make. 

Ouch dink ich mèt leuke 
herinneringe truuk aan de receptie 
van de Pannekletser van 2026 Bart 
Faassen. Tiedes de veurbereiding 
heb ich Bart persuuenlik lieëre 
kènne en heb kènne genete van 
zienen humor en zelfsjpot. Gelet op 
daem bómvolle zaal van aafgeloupe 
weekend kènne weej ouch dit jaor 
wir zègge det weej ‘nen terechte 
laureaat hebbe gevónge. Gelet op 
de sjtaat van deens van Bart waas 
det eigelik al ‘n gegaeve, aevel ’t 
is altied sjoeën öm te zeen wie de 

Laureaat de verdeende waardering 
kreeg van alle aanwezige die ‘m 
kwame felicitere.

Ich haop uch kómmend sezoen te 
zeen op ein van ós activiteite in de 
Haandert of in ós residentie Quatre 
Bras. 

Want ein dink kèn ich uch belaove, 
dit jaor gaon weej d’r ‘n gedege 
fieës van make mèt ós kersvers trio 
veurop!

Vors Cambrinus VIII 
Vince Coolen

EE

e zomer lik al wir ruum 
achter ós en ‘t moment is 

wir aangebraoke det ich mien 
veurwoord van ‘t Piepke maag 
gaon make, det beteikent det weej 
ouch wir wie langer wie doeënder 
beej dae sjoeënsten tied van ’t jaor 
kómme.

Truuk kiekend op ‘t aafgeloupe jaor 
waas ouch det wir ‘nen ónzettend 
sjieke vastelaovend! Prins Jari 1 
mèt zien adjudante Milan en Mano 
die wiste waal wie ze ‘n fieësje 
kóste viere en det hebbe zeej aan 
gans Tegele laote zeen ouch! Wat ‘n 
energie brachte dees dreej jónges 
op jidder buhne wao ze gesjtaon 
hebbe.

Verder bön ich blie öm te melde 
det weej dit seizoen wir mèt ‘ne 
leuke groep jónges zien öm de 
Beerpiëpjeug te laote zeen in 
Tegele! Dreej jónges hebbe de sjtap 
gemak van jeugraod nao de groeëte 
Beerpiëp, aevel daoveur hebbe weej 
ouch wir dreej nieje enthousiaste 
jónges beej de jeugraod gekrege! 
Ich zèk bedank Noah, Levi en Mika 

en welkom Jari, Fabian en Milan 
beej ózzen hechte groep!

Op ‘t moment det dees krant 
versjient heb ich ós nie jeugtrio 
in ‘t veurgaonde weekend 
geprissenteerd aan gans Tegele! 
Ich wil uch den ouch gaer beej 
deze veursjtèlle aan ‘t Beerpiëp 
jeugtrio 2026: Prins Sam I 
mèt zien adjudante Pepijn en 
Sam! Dees dreej hieëre hebbe 
aafgeloupe weekend al laote 
zeen det zeej d’r ónzettend vuuel 
zin in hebbe öm d’r mèt gans 
Tegele ‘nen ónzettend sjieke 
vastelaovend van te gaon make. 

Mèt eur topconditie door eur 
gezamelike hobby, namelik voetballe 
beej TSC Irene geit det ouch 
zeker wete good kómme en zulle 
zeej jidder buhne oppe kop gaon 
zette! Zeej zulle zichzelf ouch nag 
oetgebreid aan uch gaon veursjtèlle 
in ‘n apart sjtökske in dees krant.

Vanoet dees plaats wil ich uch 
netuurlik ouch van herte nuueje 
op de receptie van ós Beerpiëp 

jeugtrio 2026 Prins Sam I mèt zien 
adjudante Pepijn en Sam. Die zal 
plaats vinge op zóndig 1 Februari in 
de kleine zaal van Cultureel Centrum 
de Haandert.

Ich wins uch allemaol ‘nen ónzettend 
sjieke vastelaovend,  

Vastelaovend same! 
Jeug-vors 

Luuk van Rhee

DD

Zal örges in augustus 2024 zien 
gewaes. Ich keek op ’t beeldsjerm 
van de deurbel en zoog ‘nen aje 
bekènde sjtaon, Jan Jacobs. Ich 
dóch, wat mót dae van mich? 

Netuurlik leet ich Jan binne en naodet 
ich ‘m kóffie had aangebaoje kwaam 
d’n aap oet de moew.

“Piet, ‘n ónaafhankelike commissie 
haet besjlaote dich de Pannekletser 
2025 toe te kènne.” Sjtómverbaas 
reageerde ich det ich neet emes bön 
dae gaer in ’t middelpunt van de 
belangsjtèlling sjteit en lever achter 
de sjerme mien wèrk doon. En det ich 
mien activiteite aan ’t aafbouwe bön 
en dao passe gèn nie verplichtinge 
beej. De wèts wat d’r den kump, jao 
maar… En wie hae mich euvertuugde 
det d’r gèn verplichtinge aan vas zote, 
kós ich allein maar ‘jao’ zègge. Det 
heb ich geweite.

Nao ‘n gesjprek mèt ‘n delegatie 
van de Beerpiëp euver wie, wat en 
wannieër, kwaam ich ónger d’n indruk 
van wat dees club de aafgeloupe tig-
jaore haet gepresteerd. Ich waas al 
nummer 43 dae dees geweldige ieër 
ten deil veel en zeker neet de lètste. 
Petje aaf vur wat de commissie en de 
Beerpiëp vur Tegele haet gedaon en 
haet beteikend.

Wie op d’n 11e van d’n 11e ich woort 
bekènd gemak en woort veurgesjtèld 
aan de angere leje van de Beerpiëp 
woort d’r nag emes volledig verras, 
Levi Schrijver, miene kleinzoon. Ich 
had, öm de verrassing zoeë groeët 
meugelik te make, neet mieër den 2 
persoeëne ingelich euver wat d’r sjtóng 
te gebeure. De Beerpiëp had d’r vur 
gezörg det Levi d’r beej waas, en det 
waas ‘n sjoeën moment en det heb ich 
erg gewaardeerd.

Vanaaf det moment geit d’m bal rolle 
en sjtruime de felicitaties binne. ’t Meis 
bezóngere waas waal det ’t besjteur 
van Ontmoetingscentrum De Glazenap 
besjloot öm ‘nen aparte nietsbreef te 

besjtaeje aan de ieër die mich ten deil 
veel. En ich had ze nag zoeë de wach 
aangezag, gèn gekke dinger te doon 
beej mien aafsjied as besjteurslid. 
‘nem Boes blome en ‘n sjtök flaaj is 
al gek genóg. Ze zalle waal gedóch 
hebbe:”Hae is gèn besjteurslid 
mieër, dus heuve weej ouch neet 
mieër nao öm te loestere”

‘n Bezónger moment waas ouch 
‘ne mail mèt felicitaties van emes 
dae ich al mieër den 50 jaor neet 
gezeen en gesjpraoke had. ’t 
Waas mienen ieërstem baas wie 
ich as 17 jäörige ging wèrke. Hae 
had in de Limburger gelaeze det 
ich de Pannekletser ging kriege. 
Det waas nag efkes ‘n hieël sjoeën 
contac.

En toen kwaam 1 fibberwarie 2025, 
de receptie in Cultureel Centrum de 
Haandert. ‘nem Bómvaole zaal in 
d’n Haandert van allemaol minse 
wao ich ‘nem bank mei heb. En 
ouch de vastelaovesvereiniginge 
ware dao. Geweldig det zoeëvuuel 
minse dich de ieër gunne en wille 
felicitere. Versjillende sjpraekers 
deje ’t nag èns ‘dunnetjes’ euver 
via de microfoon. En ouch al sjteis 
se neet gaer in ’t middelpunt, die 
sjoeën wäörd die euver dich waere 
oetgesjtruid gaeve ‘n good geveul. ‘n 
Kiepevel moment waas d’r ouch nag 
wie mien dochter Patricia de microfoon 
pakde. Ich bön neet rap sjtil te kriege, 
aevel toen kós ich efkes gèn waord 
oetbringe. Die werme en gemènde 
wäörd van dien eige vleis en blood 
deje mich ‘nen hieëlen houp, ouch al 
zuus se det meugelik neet zoe rap aan 
mich.

Danke aan de hónderde minse die 
mich kwame felicitere, danke aan 
de versjillende vereiniginge die d’r 
ware, danke aan de commissie en 
de Beerpiëp die deze geweldigen 
daag meugelik hebbe gemak, aevel 
vural ouch danke aan de hónderde 
vreejwilligers die het meugelik hebbe 

gemak det ich kós doon wat ichheb 
gedaon. De óngersjei-inge zien den 
ouch neet allein vur mich besjtump, 
aevel zeker ouch vur eur. De óngersjei-
inge hebbe ‘n sjoeën plaats in mien 
woeënkamer gevónge.

Taege de Beerpiëp zek ich, gank 
door mèt dit geweldige initiatief, ’t 
bevordert de saamhorigheid en is 
uniek vur Tegele.

Aafsjloetend, ich sjtaon neet gaer in 
’t middelpunt van de belangsjtèlling, 
aevel dit had ich neet gaer wille misse.

‘nen Echten Tegelse Pannekletser 
kreeg de Pannekletser 2025!

Pannekletser 2025 
Piet Hoeben

‘t‘t

p 17 januari maagde Bart 
Faassen in ‘ne bómvollen 

Haandertzaal de Pannekletser in 
óntvangs nimme en woort hae 
oetgerope as Laureaat ven 2026. 
Vuuel minse wiste al van Bart 
zien enorme inzet, aevel op dezen 
aovend woort nag èns zien enorme 
palmares dudelik gemak. De inzet 
vur d’n Tegelse vastelaovend beej 
Sókkerpaek en D’n Oeles, zien 
beejdrage as besjteurslid beej 
talloze commissies en clubs op 
maatsjappelik en óngernemersvlak 
en pasgeleje zienen inzet vur 150 
jaor Sjteyl vanoet de hoedanigheid 
as veurzitter van de Jochemhof.

Öm de Laureaat van 2026 nag get 
baeter te lieëre kènne woorte ‘m 11 
sjtèllinge veurgelag, wao Bart, gans 
op eige wieze, antwaord op goof. 
Lieër heej ózze Laureaat 2026 nag 
èns baeter kènne.

1. Is d’r get kleins wao geej 
belachelik vuuel plezeer aan belaef?

‘n Golfbelke. Ze zègge altied ‘wie 
klènder d’m bal wie grótter de 
kwal’.

2. Wèlke gewuuente heb geej 
die uch femielie óngertösse 
sjtilzwiegend accepteert?

Ich dink det det is det ich thoes 
en in ’t gezin waal afwezig waar. 
Ich bön dök euveral present, aevel 
thoes neet. Maar nów geit det get 
baeter, wao-op vrouw Marie-José 
‘m vruueg ”Vings se des se d’r nów 
waal bös?”

3. Geej krieg ‘nen daag 
vreej zónger aafsjpraoke of 
verplichtinge. Wao kènne weej 
uch den vinge?

Thoes, in de zomer aan ’t 
zjwumbad en angers binne 
achter de buus kiekend nao 
de Tour De France of Max 
Verstappen. As d’r niks op is 
den kèn ich ouch nag waal èns 
achter de computer óngerzeuk 
doon nao ’t Tiglia-tiedperk of 
sjtamboumeuverzich.

4. Wat is de meis Limburgse 
eigensjap diet geej sjiekem 
ömermp?

De traditioneel Tegelse taal.

5. Sjtèl: geej mót morge 
optraeje in ‘nem bónkten 
aovend. Wat veurt geej op?

Mak mich niks oet, ich zèk euveral 
jao taege. Wat ich zól doon, weit 
ich nag neet, det zeen weej op d’n 
aovend zelf waal. Weej vinge waal 
get, ’t is nag noeëts neet gelök. ’t 
Leefs zól ich ‘m eigelik organisere.

6. Wèlke muziek maag zeker neet 
ónbraeke tiedes ‘n autorit nao ’t 
boetelank?

Eigelik kèn dit juus gans ónbraeke. 
Ich kèn nao Barcelona rieje en 
zoeë in gedachte verzónke zien 
en geconcentreerd rieje det ich 
nag neet doorheb det de radio nag 
neet aansjteit of det ’t piepe van 
mienen autogordel al de gansen 
tied losgeit.

7. Wat is ’t meis waerdevolle det 
geej oeëts gelieërd heb?

’t Ömdinke van ’t zien van ‘ne 
manager in dien eige bedrief nao ’t 
zien van veurzitter in ‘n sjtichting 
en wèrke mèt vreejwilligers. In ’t 
bedriefslaeve vóng ich det al lastig 
öm ‘people manager’te zien los van 
‘ne zakeman en in de sjtichting al 
hielemaol. Ich heb gelieërd gedöld 
te hebbe. Aevel d’r zien nag genóg 
lesse te lieëre.

8. Wat doot geej noeëts, zelfs neet 
vur ‘n miljoen?

Ze kènne geld beje wat ze wille, 
aevel Marie-José zal altied beej 
mich blieve. Ich kèn mich ‘n 
paar kieër per daag ömkleie vur 
versjillende gelaegenhede en Marie-
José zörg det altied alles netjes en 
klaor lik. Eigelik bön ich hieël erg 
verwènd, maar intösse kèn ich en 
wil ich noeëts mieër zónger.

9. Wèlk gereidsjap zólt geej keze as 
geej de res van uch laeve nag maar 
ein gereidsjap vur d’n haof maagde 
gebroeke?

De graasmeier, angers kèn ich 
mien golfbelke neet mieër vinge 
achter in d’n haof. ’t Scala aan 
gereidsjap is breid, aevel ich zól 
toch de graasmeier keze. Naeve ’t 
functionele vur de golfbaan guuef ’t 
graas meie mich ouch ‘n bepaalde 
vorm van rös det ich erg appricieer.

10. Geej mót ‘n film make euver 
uch laeve. Wat wuuert d’n titel en 
wae maag uch sjpeule?

Ich heb gelaef-mèt vertèller Huub 
Stapel. Die film maag pas gemak 
waere as ich doeëd bön, want d’r 
mót ‘n eind aan zitte. 

11. Wèlkem boum liek ’t meis op 
uch laeveshouding en waoröm?

D’n eik. Ich heb mich altied al 
‘n bietje ‘nen eikel geveuld. Ich 
sjponsor neet vur niks al 40 jaor 
de klei-ing van ós hockeyteam 
mèt de ónmiskènbare quote:”Neet 
alle eikels hange aan de buim”. 
Daoneve den toch de roeëje 
esdoorn, ouch waal de “Faassens 
Black.” Dezem boum is door mien 
groeëtvader gevónge in België en 
vervolges euver de ganse waereld 
geplant. Dezem boum haet ózze 
naam waal letterlik en figuurlik op 
de kaart gezatte.

Is getei kend, laureaat 2026 
Bart Faassen

Jul ianastraat 21 -  Bel fe ld 
van l ie rschoenen.n l

Dames

Heren

Kids

Wandel

Comfort

 n de vastelaovend 2025 begós 
vur ós al hieël vruug in 2024! 

Terwiel angere aan ’t genete 
ware van de zomer, zote weej, Prins 
Ramon I en adjudante Loek en Roy, 
al volop in de veurbereiding vur ‘t 
vastelaovesseizoen 2025. Ónger ’t 
genot van mennig borrelplank en 
bbq woort al same gedóch aan wat 
kómme ging.

As Sjteylerse en Tegelse jónges 
waas ’t ‘n ieër én ‘n fieës öm mèt de 
vastelaovend in ós eige dörp veurop 
te mage gaon. Vanaaf ’t moment 
van de proclamatie wies aan ’t 
aafsjloete hebbe weej geperbeerd ’t 
op ós eige meneer te doon, gewoeën 
zoeë as weej vinge det vastelaovend 
gevieërd mót waere: mèt de minse 
en tösse de minse.

Daoröm hebbe weej ouch bewus 
gekaoze öm alles te viere in de 
Tegelse horeca. Want wao kump 
d’n echte vastelaoves-sfeer baeter 
toet laeve as in de kroege, wao 
se mèt vrinde ’t glaas kèns 
höffe, de meziek nag zelf 
kèns aanvraoge en wao se de 
meiste flauweköl kèns make.

Weej hebbe same genaote van alle 
kleine en groeëte momente.  
’t Waas apart öm as men d’r 
beej te mage zien beej de 
dames-zitting van Kefee 
Sintermerte, weej hebbe 
‘ne geweldige fieësaovend 
gehad beej Kefee de Aaj Mert, 
Joekskepel Sókkerpaek zeen 
sjittere in de Hermeniezaal en 
‘n bezónger fieës gevierd op ’t 
spätsjoppe van V.G De Beerpiëp.
Ein moment wat ós zeker ouch vur 
altied zal beejblieve is d’n optoch.
Weej hadde prachtig waer, det alles 
nag sjoeënder makde. Zónnesjtraole 
op ós gezichter, confetti in de lóch, 
meziek op jidderen hook van de 
sjtraot, gewoeën ewèg fantastisch.

Extra uniek hoeëgtepunt 
waar netuurlik det de zoon 

van adjudant Loek dit 
jaor jeugprins woort 
beej V.G D’n Oeles. 
’ne Prins en adjudant 
oet ein femielie, det 
maks se neet dök 
mei. Adjudant Roy 
sjtóng op ’t punt 

öm vader te waere, 
inkele daag nao de 
vastelaovend kwaam 
de kleine gezónk en 
wel ter waereld.

’t Leverde neet allein extra drökte 
op in de planning, aevel vural döbbel 
zoeëvuuel plezeer en gruuetsigheid.

Samegevat: ‘n geweldig avontuur. 
Weej hebbe gelache, gefieës, 
gezónge en vural genaote.

Aan idderein dae dit sezoen mei 
meugelik haet gemak én mèt ós 
mei haet gevierd: bedank! Same 
hebbe we beweze det in Tegele de 
vastelaovend laef, en wie…!

Vastelaovend same.

Prins Ramon Iw  
en adjudante Loek en Roy

gesjpesjaliseerd in ‘t transport 
van autobeng en chemicalie-je.

In miene vreeje tiéd bön ich gaer 
bezig met fotografie en ving ich 
’t heerlik öm ‘nne daag te gaon 
zjwumme. En den is d’r netuurlik 
die vastelaovesvereiniging wao 
ich al vanaaf 11-11-11 lid van 
bön en noow veurop meug gaon, 
de Beerpiëp!

As klein menke waas ich altiéd 
al met vastelaovend bezig. Ich 
kós net loupe wie mien elders 
mich meinome nao eine zaal 
en dao sjting ich den in mien 
kloonspekske veur de buun 
te wiebele op de muziek. Dus 
’t is mich wal met de bekinde 
paplaepel ingegaeve. Nag altiéd 
geneet ich idder jaor van deze 

sjoënen tiéd en gaon ich gaer 
met vrinde ‘nne aovend sjtappe 
of met de vereiniging op paad as 
raodslid. 

As Beerpiëpprins 2026 kiék ich 
’t meis oét nao de momente det 
weej met z’n dreeje, en idderein 
dae d’r beej is, same ‘nne toptiéd 
belaeve en sjoëne herinneringe 
meuge make wao weej sjtrakkes 
met vuúl plezeer op truuk kenne 
kiéke.

Prins Jordy I

an mich is de iér öm mich 
as ierste aan uch veur 

te meuge sjtelle. Miene 
naam is Jordy Verhalle, gebaore 
in Venlo op 17 december 1993 
en opgegreujd in Tegele op de 
Tigliensjtraot beej mien elders 
Twan en Gerdie.

Wie ich 23 waas, bön ich op 
mich zelf gaon woëne oppe 
Keuningsjtraot in Tegele in ’t 
elderlik hoés van mijn mooder. 
Twië jaor later heb ich Tim Raats 
liere kenne, de leefde van mien 
laeve, en met um woën ich noow 
’n kleine zeve jaor same.

Ich werk vanaaf 2018 beej 
Steenbergen Transport in Venlo 
as chauffeur en doon det nag 
altiéd met vuul plezeer. Weej zien 

aer wil ouch ich mich efkes 
aan uch veursjtelle. Ich  

      bön Jelco Schreurs, gebaore 
op 14 fibberwarie 1994 in Venlo 
as zoon van Patrick en Monique en 
taegeswaordig met Esmee Nijssen 
en ós döchterke Liv woënachtig op 
de Beekpunge in ‘t Maasveld.

In ‘t dageliks laeve bön ich vanaaf 
2017 werkzaam beej PVH in Venlo 
as magaziénmeiwerker. Mien 
hobby is hardloupe. Daonaeve 
bön ich al 15 jaor lid van de 
Beerpiëp; in 2011 begós beej 
de Beerpiëpjeug en vanaaf 2021 
maak ich deil oét van de groëte 
Raod van 11.

Ouch ich heb de leefde vur 
vastelaovend neet van eine 
vraemde. Feitelik is ’t zelfs 
aangebaore, aangezeen ich op 
vastelaovesmaondig ter waereld 
bön gekómme. Vervolges hebbe 
mien elders mich met ’t virus 
aangesjtaoke, ouch zeej zien 
al jaorelang verknoch aan de 
Beerpiëp. Ich ken mich gen jaor 
zónger vastelaovend veursjtelle 
en vier ’t altiéd same met mien 
femilie en vrinde. 

Meistal bön ich met die daag in 
Tegele te vinge en op zaoterdaag 
op de Boétezitting in de sjtad. Vur 
mich is vastelaovend efkes alle 

zörg vergaete en gezelligheid met 
minse die mich leef zien. Op de 
ierste plaats mien eige gezinnetje. 
Want ós dochter Liv wil ich hiel 
gaer kennis laote make met dit 
geweldige fiës.  

Dit jaor kump opniej ‘nne groëte 
druim oét: deil oétmake van ’t 
Trio! Ein fantastische ervaring öm 
mei te make. Ich verheug mich 
óntzettend op wat d’r allemaol as 
adjudant op mich aaf geit kómme 
en gaon dao volop van genete, 
same met uch!

Adjudant Jelco

Maar de belangriékste sjtelde Leon: 
wae waere dien adjudante? Dao 
heufde ich gelökkig neet lang euver 
nao te dinke. Binne ein paar telle 
had ich mien keus al gemak: Jelco 
en Stan netuurlik!

Noow wis ich al zeker det Jelco 
zoewiezoë jao zoel zegge. 
Weej hebbe altiéd óngerein 

oétgesjpraoke: as ich gevraog zoel 
waere, zoel ich um naeve mich wille 
hebbe, en angersum net zoë. Stan 
waas aevel ’n twiéfelgeval, dao kóm 
ich zoë op truuk.

Naodet de voltallige prinsekemmissie 
de deur oét waas – de res sjting al 
standby öm dit sjieke moment mei 
te viere – bön ich rónk half 10 

ien verhaol, en det van ós 
dreeje same, begós vurrig 
jaor al op 28 mei. Same 

met Tim en met Frank en Carla 
Schmacks waas ich ’n weekendje in 
’t Sauerland, wie ich saoves ’n appje 
kreeg van Leon van Deur. Met de 

vraog of ich aankómmende waek 

thoés waas. Frank, aad-lid van de 
Beerpiëp, zag metein: ‘jóng, dit 
zoel wal ens de groëte vraog kinne 
waere’.

Ich weit nag det ich toen dach: Nou 
Frank, ich zit al wat langer beej de 
vereiniging en weit det zeej normaal 
allein minse oét eige geledere 
vraoge as ’t ‘n jubileumjaor is. Maar 
sjnachs in bed begós ’t toch te 
kriebele. Wat as toch? En waorum 
kómme allein de Vors en Leon op 
bezeuk? Ze kinne toch ouch nao 
’n vergadering met mich praote? 
Oéteindelik heb ich ’t naeve mich 
neergelag en bön ich gaon sjlaope.

Op 4 juni waas ’t den zoe wiéd. 
Kloksjlaag half 8 sjtinge ze veur de 
deur. Einmaol binne begóste ze met 
ein of anger verhaol det d’r in ’t 
nieje sezoen dreej nieje leeje beej 
de verzörgingskemmissie 
ginge sjtarte en det zeej 
messjiens wal get hölp 
kóste gebroéke. Of det niks 

vur mich waas. Mien ierste gedachte 
waas: waorum? Ich heb die dreej in 
dezelfde funksie aan ’t werk gezeen 
beej de Beerpiëpjeug en zoe vuúl 
versjil zal d’r toch neet zien?

Veurdet ich oétgeprakkezeerd waas, 
toverde de Vors inens de scepter te 
veursjién en zag hae: weej dachte 
mier aan dich in de rol van prins, 
wat ving-se dao van? Ich wis neet 
mier wie ich ’t had en antwaorde: 
dow hèls mich vur de gek! Nou….
neet dus! 

Ich had de vraog nag neet good 
en wal verwerk of d’r ginge al tig 
vraoge door miene 
kop. Wat mót 
d’r allemaol 
geregeld 
waere? 

 d’n auto in    
  gesjprónge 
en nao Jelco 
gereje. 
In mien 
entoesjasme 
waas ich 

vergaete 
mich um te 
kleije; zoot ich 
dao in mien 
hoéspak met de 
petoefels aan 
achter ‘t sjteur. 
Maar ich had 
häös, daorum 
ouch d’n auto, 

terwiel Jelco vlakbeej woënt… 

Ich zeen ziene verbaasde blik nag 
vur mich, wie hae de deur aop 
makde. Wat duis dow heej nag op 
deze tiéd? Einmaol binne heufde 
ich gelökkig neet vuul oét te legge. 
Jelco twiéfelde gen moment en zag 
metein ‘jao’! 

Noow dae angere nag. Ich zag 
taege Jelco det ich Stan d’r gaer 
beej woel hebbe, maar neet good 
wis of hae det zelf wal zoel wille. 
Daags daonao heb ich um geapp 
det ich met ’n probleem zoot en of 
ich efkes langs kós kómme. Ich mós 
mien hert luchte. Daoveur had ich 
Leon gevraog of ich de adjudante-
medalie moch liëne. Die heb ich in 
’n duuëske gedaon met ’n breefke 
d’r beej. 

BF Global Warehouse heeft ruime ervaring in e-commerce, warehousing en distributie van je producten. 

Onze geavanceerde logistieke centra in Belfeld en Raamsdonksveer zijn strategisch gelegen en bieden 

een breed scala aan logistieke oplossingen. En dat doen we met veel plezier.

Vastelaovend same!

TAKING CARE OF YOUR LOGISTICS, FREIGHT AND WAREHOUSING
WE TAKE IT PERSONALLY

D’r is ‘nne tiéd van 
werke en ‘nne tiéd 
van plezeer make.

en is noow de beurt aan 
mich öm uch te vertelle 

wae ich bön. Miene naam is 
Stan Trossel, gebaore op 20 
fibberwarie 1991 en opgegreujd 
op de Sint Annasjtraot in Tegele, 
same met mien broor Frank, 
wao weej altiéd gaer hebbe 
gewoënd en leuke jaore hebbe 
belaef.

Vanaaf mien 17de heb ich in 
kombinasie met werk en sjoël 
de opleidinge autosjaai-herstel 
en autosjpuiter gedaon, wat ich 
nag altiéd gaer doon. Allewiéls 
bön ich al vanaf 2016 werkzaam 
beej de firma Topcoat in Tegele.

As ich neet aan ’t werk bön, 
doon ich ‘t leefs darte met 
vrinde of örges gezellig ‘nne 
aovend sjtappe. Ouch ich bön 
daonaeve lid van de Beerpiëp 
vanaaf 2013, naodet ich same 
met mien broor Frank in 2012 
deil oét moch make van ’t  
iérste Trio van de Beerpiëpjeug.

Dao is ouch miene vrindegroep 
óntsjtaon en heb ich Jordy en 
Jelco liére kenne. Vur mich 
veult ’t daorum wal hiel 
sjpesjaal det ich same met dees 
twië kammeräöj dit sezoen 
veurop meug gaon beej de 
Beerpiëp. 

Ich kiék dao hiel erg nao oét. 
Vastelaovend vier ich idder jaor 
gaer met ózze vrindegroep, 
zoewaal binne as boéte de 
Beerpiëp, of same met de 
Boekaniers wao ich ouch nag lid 
van bön.

As adjudant heb ich d’r enorm 
vuúl zin in. Wao weej ouch haer 
gaon de kómmende tiéd, ’t mak 
mich niks oét, want euveral 
gaon weej d’r same met uch ’n 
groët fiës van make. Alaaf!

Adjudant Stan

Wie verwach kreeg ich van Stan 
neet drek ’t jaowaord det ich gaer 
woel huúre. Maar nao twië daag 
bedinktiéd kwaam det d’r toch. Hae 
belde mich en zag ‘ich doon mei!’. 

Poeh, ich gaef toe det ich toch 
wal in de stress heb gezaete. 
Wat waas ich bliej det ich de 

adjudante van mien iérste 
keus beejein had! 

De ierste waeke daonao heb ich 
aevegood erg sjlech en ónröstig 
gesjlaope. Piekere, piekere en 

nag en spiekere. Gelökkig zien die 
zörg nao verloup van tiéd ’n bietje 
gezak.

En noow is alle sjpanning van ós 
aafgevalle. Eindelik meug idderein 
‘t weite! Wat ós as Trio verbingk, is 
netuurlik det weej alledreej beej de 
Beerpiëpjeug zien begós. Weej zien 
enorm gruuëts det weej beej ós eige 
klöpke veurop meuge gaon en doon 
det ónger ’t motto:

"Weej zien de nieje generasie in 
greun en wit, en gluif maar det dao 
toekóms in zit!"

Prins Jordy I 
Adjudante Jelco en Stan

DD

juni 2024 midde in mien toets-
waek. Ich ging ónger kóffie 
opsjödde en ich zoog 3 jónges 

aan taofel zitte mèt mam en pap. 
Ich dóch det det vur de bekkerie zól 
zien, dus ging ich mèt miene kóffie 
nao baove. Op ‘n gegaeve moment 
woort ich nao ónger gerope door 
pap en mós ich aan taofel gaon 
zitte. D’r loog ‘n blaad vur mich, 
‘n saort contract öm te teikene as 
nieje Beerpiëp-prins. Ich kós mien 
gelök neet op. Ich waas netuurlik 
erg blie en kós gèn waord oetbringe. 
Toen mós ich netuurlik ouch mien 
adjudante oetkeze. Ich heb ‘ne 
groep kammeräöj oet Venlo, dus 
ich twiefelde of det meugelik waas. 
Gelökkig waas det gèn probleem en 
koos ich vur mien twieë kammeräöj 
oet Venlo, wao se de sjiekste 
vastelaovend mèt kèns viere, Milan 
en Mano!

Die zien dus ouch gevraog en die 
vónge det netuurlik ouch hieël erg 

vèt en zagte drek ‘jao’. Daonao 
volgde d’r ‘nen tied van vuuel 
vergaderinge euver ónger 
angere de planning en de 
eventuele sponsore. Ouch 
zien weej nao Numwaege 
gegaon öm de pakke te 
passe, waonao ’t geveul 
nag mieër begós te 
kómme en hebbe we 
as aafsjloeter nag 
gezellig ‘n pilske 
gepak op ’t 
terras. ‘ne Gas 
waeke later 
ginge we foto’s 
make. Det waas 
‘nen óntzettend 
leuken aovend 
same. ‘ne Gas 
maond later waas ’t 
moment dao! Weej ginge oetkómme 
as ’t nie Beerpiëptrio. Weej ware 
erg nerveus. ’t Dook ging ewèg en 
weej kwame teveur- sjien. Toen veel 
de sjpanning van ós aaf. Det waas 
ech ‘n vètte ervaring, ömdet weej 

nag noeëts vur zoeë vuuel minse 
hebbe gesjtaon. Naodet weej in 

d’n Haandert ‘n fieësje hebbe 
gebouwd, zien weej wiejer 
gegaon mèt de afterparty 
beej ós thoes en dao is ’t 
daak d’r vanaaf gegaon.

’t Sjoeënste van de 
vastelaovend vónge 

weej toch waal d’n 
Tegelsen optoch. 
Same sjpringe 
op de wage, dao 
kieke weej nag 
mèt vuuel 

plezeer op truuk. Det waas ech 
geweldig. 

Op de lètsten daag kwaam 
jaomergenóg ’t aaftraeje. Det veel 
neet mei, aevel toch ouch waal 
sjoeën. Weej vónge ’t erg jaomer 
det ’t vurbeej waas. Daonao hebbe 
weej nag same ‘n groeët fieës 
gehaje in de Hermeniezaal.

Weej wille as trio de Beerpiëp 
bedanke vur dit geweldige jaor. 
Wat hebbe weej toch ‘ne sjoeënen 
tied gehad. Weej vulde ós vanaaf ’t 
ieërste moment thoes beej uch en 
hebbe genaote.

Beerpiëp Jeugprins Jari I 
en adjudante Milan en Mano

djudant Pepijn, gebaore mèt 
vastelaovend in ’t blood en it confetti 
as ónbijt. Pepijn is d’r zoeë eine 

dae neet te sjtoppe is. Vanaaf ’t moment 
det haet kós loupe, leep hae al sjpringend 
door d’n optoch naeve zien oma en mam. 
Vastelaovend is vur öm gèn hobby maar ‘n 
laevesmotto. As hae neet op ’t voetbalveld 
sjteit beej TSC Irene of dao de jeug traint, 
sjteit hae in de keuke beej De Witte Dame, 
want Pepijn is alzelaeve in bewaeging. VVV-
fan, sjportieveling én ‘nen adjudant dae drek 
reep:”Jao, det doon weej!”, wie Sam öm 
vroog deil van ’t Jeugtrio te waere.

Adjudant Pepijn

djudant Sam , de Liverpool-
leefhebber mèt ‘n zjwaak vur Lego, 
sjnelle wages en ’t Dj-je, is de 

charmeur van dees dreej. Hae is altied 
óngerwaeges..of hae nów beej Galerie 
de Hoeve serveert, in de keuke van 
Domani sjteit, as DJ mèt zien broor 
dreit of op oma euren aje E-bike door 
Tegele sjeurt, hae duit alles mèt flair en  
  mèt ‘n vleugje chaos. Ziene wekker is 
ziene grótste vijand, aevel gelökkig heuf 
Sam dit óndink neet vuuel te gebroeke….
want vur ‘n fieësje heuf zelfs Sam neet 
wakker gemak te waere.

Adjudant Sam

De Beerpiëp-jeug maag zich in de 
hendjes kniepe mèt zoeë ‘n trio 
det nów al hint op ‘n sezoen vaol 
meziek op sjtandje buurteuverlas, 
‘nen houp lol, sfeer, vrindsjap én 
vastelaovend zoeë as me van ‘n 
prinselik trio maag verwachte!

Dit zalle zeej volle bak gaon doon 
ónger eur motto:

"Normaal doon weej lekker balle, 
aevel mèt de vastelaovend gaon 
weej pas ech knalle!"

 Prins Sam I 
en 

Adjudante 
Pepijn en Sam

aak uch de bors 
maar naat, want 
dit jaor wuuert ’t ‘ne knaller 

van jewelste mèt ’t jeugtrio van  
de Beerpiëp! 

Sam I (Berden), 
same mèt zien 
adjudante Pepijn 
(Billekens) en Sam 
(Custers) sjtaon te 
sjpringe öm Tegele 
op ziene kop te 
gaon zette.  

Dees dreej jónges 
hebbe de vastelaovend 

neet allein in eur 
blood, aevel ouch 
in eur ganse lief!

Mèt zien dreje 
same gaon zeej 

dit jaor de jeug-
vastelaovend op 
sjleiptouw nimme. 
‘n Trio det zich kènt 
van ’t voetbalveld, 

van óntèlbare lachbuje, 
van gamesessies, van 
de sjportsjoeël en baove 
alles… van echte 
vrindsjap!

Zeej sjtaon bekènd as gezellig, 
humoristisch en aaf en toe ‘n 
bietje baldadig...aevel altied mèt ’t 
hert op de juuste plek.  

rins Sam I - de lolbóks van d’n 
Erkenkamp - is ‘nen echte sfeermaker. 

Vanaaf de morge wies ’t late aovendoor 
entertaint hae idderein mèt ziene sjerpen 
humor, charmante foto’s (die zien gezin 
regelmaotig op A4 formaat op ’t kentoeër 
aantref) en zien gitaarkunste vur zien 
groeëte leefde Esmee. Ziene pap waas 
aafgeloupe jaor prins van Tegele beej D’n 
Oeles, en dae vónk van vastelaovesgekheid 
is rechsjtreeks euvergesjprónge. “Det wil 
ich later ouch”, zag hae. Aevel det det later 
zoeë sjnel zól kómme had hae neet dörve 
druime...2026 is officieel ’t jaor van Prins 
Sam I.  
                     Prins Sam I

Weej haope uch allemaol te verwelkomme 
op ozze recepties op:

zondaag 1 fibberwari
in

Kultureel Centrum de Haandert.

Geej kent os jeugdtrio
Sam I, Pepijn en Sam
felicitere vanaaf 13:15 oor.

�Daonao sjteit os trio
Jordy I, Jelco en Stan
vanaaf 15:45 oor klaor um

ug hendjes te sjudde.��  

Weej gaon d’r same ein sjiek fiës van make!



3938

uch dit jaor maagde de 
Beerpiëp wir ‘ne gas jubilarisse  

in ‘t zunke zette. Marcel van 
Lier woort ge-ieërd vur 2x11 jaor 
lidmaatsjap en Bart Schouwenberg 
en Cees Kooijman vur 1x11 jaor 
lidmaatsjap.

De redactie van ’t Gezet ging in 
verband mèt eur jubileum op paad 
öm same mèt de men eur geveul 
beej vastelaovend, sjoeënste 
herinneringe en eur verhaol beej de 
Beerpiëp te besjpraeke.

Allerieërs Marcel van Lier. Marcel 
is gebaore op 1 fibberwarie 
in ’t toenmalige Kleitrappers-
riek. Hae woort beej ’t groeëte 
Beerpiëppubliek bekènd as adjudant 
Marcel van Beerpiëpprins Leon at 
minder bekènd is beej ’t groeëte 
pubiek is det Marcel zich toen al as 
‘mol’ nao binne had weite te wèrke. 

In november 2002 waas hae namelik 
door destieds veurzitter Fred 
Keijsers gevraog öm oet te helpe vur 
’t Piepke. Nao zien deilname aan het 
trio bleef Marcel beej de Beerpiëp 
plekke en woort hae in 2007 vors 
van de Beerpiëp. Heej maagde 
hae as allerieërste vors in 2008 de 
vastelaovend äöpene in de toen vur 
’t ieërste jaor opgezatte Witte Tent 
in Tegele. ‘n Herinnering wao Marcel 
tiedes ’t vertèlle nag altied kiepevel 
van krieg. Oeteindelik nao vuuele 
jaore, trio’s en sjoeëne herinneringe 
goof Marcel ’t sjpraekwaordelike 
sjtekske euver aan zienen opvolger 
in 2016. Heejeuver later mieër. 
Marcel bleef nao zien aaftraeje 
as vors lid van de Beerpiëp as 
ónger angere PR-commissie, de 
Ambassadeurs en maag zich nao 
vieftieën jaor raodlidsjap, waovan 
11 as besjteurslid, mèt rech lid van 
verdeenste neume. Daonaevebeej.

maagde hae zich in 2019 kroeëne as 
prins Marcel II van zustervereiniging 
V.G D’n Oeles. Marcel herinnerde 
zich ’t moment van oetkómme 
en de daobeej behurende werme 
geveules van de Ambassadeurs van 
de Beerpiëp. ‘n Moment det hae nag 
altied mèt zich mei druueg en vur 
‘m nag maar èns oetdroog wao de 
Beerpiëp vur ‘m vur sjtóng. ‘n Plek 
vur idderein.

an d’n twieëde jubilaris woort 
net al kort gerefereerd. 
D’n opvolger van Marcel 

as vors Cambrinus in 2016: 
Bart Schouwenberg. Bart kwaam 
beej de Beerpiëp in 2014 as Prins 
Bart II, aevel det waas zeker neet 
Bart’s ieërste kènnismaking mèt 
de Beerpiëp. D’n oeëme van Bart 
waas ein van de oprichters van 
de Beerpiëp en Bart ziene pap 
waas d’n ieërsten adjudant. De 
kèns waal zègge det ‘n carrière 
beej de Beerpiëp vur Bart in de 

sjterre gesjreve sjtóng. Ieërs 
zelf jaore furore gemak 
beej d’n optochgroep Altied 
Dezelfde, bode gewaes van 

boerebroedspaargezelsjap van de 
Zorggroep in 2011 en vervolges 
via de prinselike waeg beej de 
raod van èlf van de Beerpiëp 
gekómme. Vanaaf daen tied 
mak hae dao deil van oet en ’t 
zal kómmend seizoen zien èlfde 
seizoen as raodslid zien. Zoeë 
as geneump woort Bart in 2016 

vors. Ouch Bart memoreerde aan 
’t äöpene van de vastelaovend in 
de tent, geflankeerd door name as 
Beppie Kraft en Sauknapp. Aevel 
goof ouch hae aan det juus de 
contraste van ‘ne hieële groeëte 
zaal nao intieme momente wie 

evenemente vur zorginsjtèllinge 
‘m altied hieël vuuel plezeer en 
energie gove. Jaomergenóg mós 
hae nao twieë jaor zien functie 
vanwaege zien wèrk neerlegge. 
Toen haet hae nag deil oetgemak 
van de binne de Beerpiëp 
roemruchte verzorgingscommissie 
en is vervolges in 2022 secretaris 
gewaore. De functie die Bart nag 
wies d’n daag van vandaag mèt 
vuuel plezeer invult. Vanoet dees 
rol haet Bart de Beerpiëp zeen 
verangere, aevel toch altied mèt 
oug vur de tradities van vruger. 
Vur Bart zit heej ouch de waerde 
van de Beerpiëp. Aan d’n eine kank 
de tradities van vruger, aevel waal 
meigreuje mèt d’n tied. Hae houp 
de kómmende jaore nag èns good 
en sjterk te kènne bouwe, wao de 

Beerpiëp nag jaore mei verder 
kèn.

s lètste van ’t sjtèl waas 
Cees aan de beurt. As insigste 

‘import Tegelenaer’ aan taofel 
kwaam de vraog al rap wie Cees 
heej terech waas gekómme en nag 

op ‘n redelik late laeftied oeteindelik 
beej de Beerpiëp terech is 
gekómme. Cees vertrok in 1967 oet 
Apeldoorn en kwaan oeteindelik via 
Sittard in 1972 op de Hei in Tegele 
terech. ’t Waas in Sittard wao Cees 
vur ’t ieërs besjmet woort mèt ‘t 
vastelaovesvirus. 
In 2008 kwaam 
hae vur ’t ieërs 
in 

aanraking mèt de Beerpiëp. Cees 
had ‘n hoes gebouwd naeve aad-
veurzitter Twan Driessen. Wie 
hae heej has klaor mei waas, 
suggereerde Twan det d’r waal ‘n 
Beerpiëpvlag aan de gevel mós 
kómme. As naober van Twan 
woort Cees bietje beej bietje 
mèt ’t Beerpiëpvirus besjmet. 
Wie oeteindelik in 2014 de 
Ambassadeurs beej Cees in d’n 

haof in zien eige bar de Bodega 
beejein ware gewaes, woort hae 
beej de Ambassadeurs gevraog. 
Dit waas vur ’t ieërs det emes drek 
as lid van de Ambassadeurs woort 
gevraog. Cees verwees drek nao ’t 
geveul det ouch beej Marcel en Bart 
sjterk laef. De Beerpiëp is d’r vur 
idderein. Cees noom aevel naeve 
’t ambassadeursjap ouch deil aan 
de organisatie van ’t Spatsjoppe. 
Dit duit hae nag wies d’n daag 
van vandaag mèt vuuel plezeer en 
ouch mèt sjtiekeme sjtoute ambitie 
vur de toekóms. Naeve sjoeëne 
momente haet Cees ouch, same 
mèt de Beerpiëp, mindere momente 
meigemak. Mèt name ’t wègvalle 
van zien maatjes Geert en Twan veel 
‘m erg zjwaor. Oeteindelik leet Cees 
waal zeen waoröm hae drek beej “de 
wijze heren” van de Ambassadeurs 
is gevraog mèt ‘n sjoeëne ‘quote’, 
wao ich gaer mei wil eindige:

‘As d’r op aswoensdig maar 
10% blief hange van de 

veuraafgaonden daag, den zalle 
weej d’r allemaol ‘n sjtök op 

vuroet gaon’

‘I train twice on 

Christmas Day 

because I know the 

others aren’t training 

at all. It gives me two 

extra days.’

Daley Thompson, 

voormalig Olympisch 

kampioen en 

wereldrecordhouder 

tienkamp atletiek

Gedreven

door

prestaties

www.ambaum.nl

lwir ‘t 42e Beerpiëp krant, 
2026, wat vluug d’n tiéd. 

Aafgeloupe jaor is d’r vuël 
gebeurd. Neet allein in Se Joenaited 
Steets from Amerika maar ouch in 
ôs eige Tegele. 

Aangezeen gekke de waereld 
regere, dôch ich beej michzelf, Truu, 
doot ouch ens gek. Dôw bös bald 67 
jaor, alles sjliet en geit hange, tiéd 
öm de klok truuk te dreie. ‘n Fris 
jônk uterlik met alles d’r op en d’r 
aan, det waas wat ich wôl. 

‘t Begôs ônsjöldig. Iërs get kilootjes 
d’r aaf, minder sjlôkke, miër 
wandele. Maar op ‘ne gegaeven 
ougemblik pasde miene boezem 
neet miër beej mien nieje taille 
en netuurlik, ‘t oug wilt ouch get. 
Ich ging nao ’n privé-kliniek vur 
’n besjeide borsvergruëting, maar 
nao d’n ingreep waas ich miër cup 
as mins. Nou ja, den ouch maar 
vur ‘t aevewich botox in mien lippe 
laote sjpuite. ‘t Zoog d’r geweldig 
óet, allein kôs ich met die airbags 

nimmer fluite. ‘Kent geej ouch  
mien kiepfilees en bóeksjpek 
wegzuge en mien achterwerk 
‘n lif gaeve?’, vroog ich aan 
de plestic dokter. Zekers 
mevrouw, zag hae, en hae 
begôs drek met zuug- en 
pômpwerk.  

Nao dees ingrepe ging 
ich nao de ‘Nederlandse 
schoonheidsspecialisten-opleiding’ 
en dao brach ‘n stagiaire mich 
winkbrauwe aan woë veugelkes 
gaer in wôlle nestele. Mien 
pemelhaor verangerde door ‘t 
aanbringe van tankstations, nae, ich 
bedoel ekstensjions in wapperende 
mane. Ich leet mien naas verkleine 
net wie Michael Jackson, mien ouge 
lifte, zoëdet ich altiéd verwôngerd 
kiék en mien eksterouge leet ich 
weglesere. Mien vingernaegel leet 
ich verlenge, zoëdet ich nôw môt 
type met de vingerknokkels. Mien 
vél leet ich sjtrak trekke wies achter 
de oëre. De kleur van mien ouge 
ging van griés nao turquoise, de 
oëre woorte klender gemak en de 
sjpróete die ich vruger verfoeide, 
leet ich nôw opniej tatoeëre. 

‘Wae is det?’ fluusterde emes 
beej ôs oppe sjtraot. ‘Is ’t al 
vastelaovend? Of is det ‘nen 
influencer van TikTok?’ ‘Oma, 
wat haese gedaon?’, vroge mien 
kleinkinger. 

Dao sjting ich vur de sjpegel met 
mien nieje sjnóet, dieke böl en 
opgeblaoze lippe. Ich veulde mich 
ajer as oëts teveur en had sjpiét wie 
mien nephaor oppe kop. Ich misde 
zelfs mien kiepfilees. 

Tring, tring… ich woort wakker. ‘t 
Waas gelökkig maar ‘nen druim. 
Mien vaje zote gelökkig nag euveral 
en alles waas wie gister. 

Leef minse, ich wins uch allemaol, 
met of sônger Botox, vuël plezeer 
de kômmende tiéd! 

 Vastelaovend same!   
Truu van Sjowberg  

AAHeb geej al 'nne  
Beerpiëp vlag? 

Vur €17,50 wappert dae 
ouch beej uch.

Vraog aan ein van ôs  
leeje of sjteur 'nne mail nao  

webmaster@beerpiep.nl

1

2
3

4
5

6
7

8
9

10
11

12
13

14

15
16

1. abnormaal grote en sterke handen  
2. kieskeurig etend iemand  
3. slachtafval  
4. onverzorgde vrouw  
5. voetpaden  
6. zaniken  
7. bekvechter  
8. drooglijn  
9. voos 
10. vaatdoek 
11. onbetrouwbaar persoon 
12. libel 
13. bevallen 
14. dronkaard 
15. prutsen 
16. prijzen

zzen aad-Pannekletser ToÏne 
Ambaum haet nów get angers 
vur uch verzónne, eine 
Filipine puzzel. Weej haope 

det geej ouch heej wir hieël vuuel 
plezeer aan got belaeve en zoeë ’t 
Tegels dialek hoeëg in ’t vaandel 
haajt.

Plus Markt Verbeeten oppe Hei 
hebbe weej ouch dit kieër wir bereid 
gevónge öm dreej sjieke baodsjappe 
pakkette ter besjikking te sjtèlle 
vur de winnaars. As ieërste pries lik 
d’r sjtrakkes ‘n baodsjappepakket 
en ‘n Beerpiëp vlag t.w.v. € 125,- 
klaor en vur de nummers 2 en 3 ‘n 
baodsjappepakket t.w.v. € 50,-.

Wae lök ‘t öm dit jaor mèt de prieze 
te gaon sjtrieke, naodet in 2025 
Petra Kessels de winnaar waas en 
Els Kessel-Ehren en Petra Geraads 
de 2e en resp. 3e pries gewónne 
hadde? D’n houfprieswinnaar zal 
aevel net as veurgaonde jaore ziene 
pries door ózzen hoeëgheid huuegs 
persuuenlik euverhandig kriege beej 
Plus Markt Verbeeten. 

Wat mót geej doon öm 
te winne?

Vul in de gój Tegelse 
waord beej de 
betreffende nummers 
in. As uch det good 
gelök is, den zal 
d’r in de greune 
vekskes ein waord 
komme te sjtaon. 
Dit is ’t waord wao 
weej nao op zeuk 
zien!

De gój oplossing kènt 
geej via mail sjteure 
nao webmaster@beerpiep.nl, ónger 
vermelding van ugge naam en 
tillefoonnummer.  
Ouch kènt geej meugelik ‘n breefke 
mèt de oplossing en de gegaeves 
aafgaeve op Hulsterdreef 3 in 
Tegele.

Res ós öm uch de sjloetingstied vur 
‘t inlevere aan te gaeve 
        - 6 fibberwarie 2026 -  
en uch vuuel puzzelplezeer en 
sucses toe te winse.

ÓÓ

WIL JE PERSOONLIJK 
KENNIS KOMENMAKEN?

   MEER DAN EEN MAKELAAR

info@puurspanje.nl

+34 618 245 967

puurspanje.nl

DAT KAN!

Weej winse uch eine sjoene vastelaovend!

+31 (0)85 029 2297  /  info@pscoatings.nl
Parallelweg 14, 5931 PM Tegelen

www.pscoatings.nl

astelaovesgezelsjap D’n Oeles zit in 
de sjtartblök vur de dolle daag, en 
met in d’n aanloup Cravatte Noir 

zuut ‘t d’r wir vuëlbelaovend oét!

Ein van de hoëgtepunte is jidder jaor ’t 
groët Oeles Buuttegala. Dreej aovende 
achterein waere de lachsjpiere op 
de proof gesjteld door de allerbeste 
buuttereedners en tônpraoters. In de 
Harmoniezaal prizzenteert D’n Oeles op 
10, 11 en 12 fibberwarie-j opniej sjaele 
wazel van de allerbäoveste plank. Met 
optraejes van o.a. Iveke van Gerven, 
Pierre van Helden en Hans Keeris, zang 
van Scheiven Drek en netuurlik de 
dansgarde van D’n Oeles. Kaarte zien 
verkriégbaar via www.oeles.nl en koste 

22,50 euro per sjtök, inklusief garderobe.  
Op 18 Jannewarie-j organiseert d’n Oeles 
van 11.00 toet 16.00 oor ein hiërezitting 
in sjmoking genaamd Cravatte Noir in de 
Harmoniezaal. Zörg det ge oppe tiéd uch 
kaarte besjteld want ‘t wuërt fantasties 
met muziek, dans en buutereedners en 
vur ein pauze hepke wuërt gezörg. 
Auch dees kaarte zien te koup via de 
website www.oeles.nl.

Auch os 55+ zitting is al jaore 
‘nne richtige publiekstrekker in de 
Harmoniezaal. Dees vingk dit jaor 
op vriédig 6 fibberwarie-j plaats met 
optraejes van Oét de Maot, Marco 
Vaessen, gelaegeheidskepel Get 
Retteketette, Oeles dansgardes en 

inkele buutereedners. Kaarte koste 10 
euro (inklusief garderobe) en zien o.a. 
verkriégbaar beej Rach en Bakker Bart.

’t Absolute hoëgtepunt beej D’n Oeles 
is aevel de prizzentasie van de niejen 
Oelesprins 2026 en zien adjudante 
op ’t Oeles Prinsebal, zaoterdig 31 
Jannewarie-j in kultureel centrum D’n 
Haandert. Rôngk-um ’t moment suprème 
is ’n program samegesjteld 
met live meziek van 
fiësband Knallermann! 
D’n entreej kos 11 euro 
en kaarte zien te kriége 
via www.oeles.nl .

VV

s geej dit geweldig vastelaoves-
blaad laes, geit ’t al rap richting 

de Vastelaovend 2026. Heej-ônger 
kênt geej óetgebreid laeze wat d’r beej 
De Boereraod allemaol te doon is. Weej 
zeen uch gaer trük beej ôs ôppe Hei! 

12 december 2025		   
Veursjtêlaovend van de Dansgroepe in 
de Haandertboerderie.

23 jannewarie 2026		   
64e Boerejoekszitting in de 
Haandertboerderie.

24 jannewarie 2026 
Klumpkes- en Verloofdenbal in de 
Haandertboerderie.

01 fibberwarie 2026  
Dameszitting in kefee-zaal de Magere.

07 fibberwarie 2026	  
Resepsie Jeugboerebróedspaar 2026 en 
Gangmakers 2026 in de Hermeniezaal.

08 fibberwarie 2026	   
Hiërezitting in kefee-zaal de Magere.

14 fibberwarie 2026 
Boerebróelef en Boerebróelefsbal.  
De lokasie is ’n verrassing.

17 fibberwarie 2026	  
Aafsjlóete Vastelaovend 2026 mêt ’t 
S.T.V. in de Hermeniezaal.

 
Vastelaovend Same! 
Roy Ekart (Veurzitter)  
& Boy Rooskens (Boerevader), 

V.V. De Boereraod van de Hei. 

jteyl haet vol trots zien 150-jäorig 
besjtaon as Kloësterdorp gevierd 
en noow kiek idderein oet nao ’t 

volligende jubileum: 13x11 jaor Sjteyler 
Kaetelgerich. En det is dit jaor! Dus iërs 
waas ‘t ein sjtökske hemel op aerd en 
noow nimme de duuvels de fakkel euver. 

Zôndaag 11 jannewarie: Vastelaovend 
VEURaan, ein theater-show met zang, 
dans en kolder in ‘t Sjötteriejmuseum.

Zaoterdaag 17 jannewarie: Zjwaegelkes-
bal, ‘t oetroope van Jeug Vors Lucifer 
2026, aanvang 14:00 oor. 

Zôndaag 25 jannewarie: Recepsiej van 
ôzze nieje Jeug Lucifer, vanaaf 14:30 oor. 

Vriedaagaovend 30 jannewarie: Lucifer-
aksie met de verkaup van zjwaegelkes. 

Zaoterdaag 14 fibberwarie: Walpurgis-
nach!, ’t aaftraeje van Vors Lucifer 
2025 Rob Berends nao eine demonische 
fiësaovend.

Zôndaag 15 fibberwarie: HEL en Duuvels-
bal. Dit jaor wuurt Vors Lucifer 2026, 
in ein verduuvels sjpektakel, wir in de 
aopelôch bekendgemak in de hellepaort 
vur ’t Sjötteriejmuseum. Aansjloetend is 
ôzze bal-aovend met optraejes van Coen 
Janssen, Patrick Hendriks en duo Andy 
& Roy. 

Maondaag 16 fibberwarie: Recepsiej van 

Vors Lucifer 2026, van 19:30-21:30 oor.

Dinsdaag 17 fibberwarie: Őm 14:00 oor 
trek ôzze jeugoptoch door de sjtraote van 
Sjteyl. Aansjloetend is “Joetse Jatse” met 
optraejes vur kinger, de priesoetreiking 
van d’n optoch en as aafsjloeting van 
de middaag ‘t aaftraeje van ôzze Jeug 
Lucifer.

’s Aoves is “Richtersbal” met öm 
midddernach ‘t sjloete van 
vastelaovend 2026. 

En noteer alvès in d’n 
agenda: zaoterdaag 21 
november Kaetelgerich!

eej kênt mich neet, maar tôch wil 
ich get vertêlle euver ’n uniek 

gebeure binne de Tegelse 
Vastelaovend. 

In Braobangk haesse “3 
uurkes vurraf”, beej 
ôs is det “4 eurkes 
veuraaf”. Of, wie weej 
’t neume, indringke 
vur gevorderde…

D’n iërste kiër det 
ich beej dit evenement 
aanwezig môch zien, wáas 
ich enorm verras euver alle kwats 
en kolder dae dao plaatsvingk. ’t 
Aafgeloupe jaor wáas de 10e ediesie. 
Vur vastelaovesaktievieteite is det gên 
jubieleejum, maar d’r wáas óetgepak, 
d’r sjpeulde zelfs ein band! En as ich 
uch de maote van ’t etablissement laot 
weite, namelik 5 x 3 maeter, woë ouch 
nag êns rúum 30 mán aanwezig zien, 
dèn huër ich uch allemaol dingke: “Wie 
kên det dèn?” Mêt passe en maete!

Naeve de band wáas d’r ouch ’nnem 
búuttereedner. Dae wêt net zoë 
vuël flauweköl óet te kraome as 
mênnig bezeuker. De toppers van de 
Limburgse Vastelaovend hebbe d’r de 
aafgeloupe jaore al opgetraoje. Zoë 

ouch Gé Deenen, dae Vênlose haet 
zoë hèl gelache, det hae sangerdaags 

pas thóes vertêlle kôs wat d’r 
allemaol wáas gebeurd.

Wat ouch neet miër 
wêg te dingke is, 
is de legendariese 
vastelaovessoep van 
Sjlegter Dings. Det is 
nag êns zôn soep woë 
desse de laepel rechop 

in kêns laote sjtaon. 
Altiéd ’nne gôjjem baom 

öm de iërste, twiëde EN derde 
hellef van ôzze Champions League-

wêdsjtriéd mei óet te kênne haaje.

Hiëlemaol fantasties is det ze idder 
jaor ’n niej motto bedingke en det 
dèn vasplekke aan de rits van motto’s 
van de veurgaonde jaore. D’n insigste 
dae neet sjtrükelt euver de inmiddels 
erg lange naam van ’t fiës, is de 
prizzentator dae alles aan mekaar 
moëlt daen daag.

Dit bal “4 eurkes veuraaf” druëg dit 
jaor as motto: “Hutjemutje drök is ’t 
heej en nag 5 d’r beej! Gezaengend 
zien weej mêt dit kefee! Gên zörg d’n 
dokter is d’r beej! Dit jaor verbouwe 
weej de kefee! Weej bringe uch de 
sjpaarkas wies heej! Noëdóetzending 

via de TV! Teste vur de 
G.G.D.! KRISIS in de 

portemonnee! Aja 
jippie jeej! Nao 

10 jaor is handhaving ein pré! Dit jaor 
viëre weej ôs jubielee!” 

Dit wuërt georganiezeerd door 
Sjpaarkas “Dôw kêns ’t zoë gek neet 
bedingke” van kefee “De bar nag 
grôtter as ’t tuinhüske”.

’n Bezônger moment op ’t sjpaarkasbal 
is ’t óetroope van de prins. In dees 
lêtste 10e ediesie is op ziër unieke en 
ludieke wiés ’nne prins óetgeroope. 
Det bleek dus al 10 kiër dezellefde te 
zien, namelik Thei d’n 10e! ’nnen Echte 
prins mêt ’nnen asbakkemangktel!

Kômmend jaor is zoë as gezag de 11e 
ediesie. Zulle zeej dèn wir gekaoze 
hebbe veur dezellefde?

Wáas geteikend, 

Hans Coenen, 
Sjpaarkaslid nummer 8

